FIL-QORTI TAL-MAĠISTRATI (MALTA)
BĦALA QORTI TA’ ĠUDIKATURA KRIMINALI
MAĠISTRAT 
DOTTOR LARA LANFRANCO MA Law (Melit), B.A., LL.D.

Il-Pulizija
(Spet. Sherona Buhagiar)

Vs

Simon Gordon Hegarty
Kump. Nru.: 585/2023
Illum l-10 ta’ Awwissu 2023.
Il-Qorti,
Rat l-imputazzjonijiet miġjuba kontra Simon Gordon Hegarty ta' 40 sena, mwieled l-Ingilterra nhar is-26 ta’ Mejju, 1983, jirrisjedi ġewwa 85, Triq il-Basilika, Mosta u detentur tal-karta ta' l-identita 0398098M illi tressaq taħt arrest nhar il-31 ta’ Lulju 2023 akkużat talli nhar id-29 ta’ Lulju, 2023 bejn is-01.00hrs u l-04.30hrs, f’diversi postijiet f’dawn il-Gzejjer Maltin;	

1. Minghajr il-hsieb li joqtol jew li jqieghed il-hajja tas-siehba tieghu u cioe’ Amanda Agius f’periklu car, volontarjament ikkaguna hsara fil-gisem jew fis-sahha, u cioe’ offiza ta’ natura gravi fuq is-siehba tieghu Amanda Agius hekk kif iccertifikat minn Dr. Charlene Bondin (Med. Reg 4239), Art. 214, Art. 216, Art. 218 Art. 222 (1)(a), Art 202 (h)(vi) tal-Kapitlu 9 tal-Ligijiet ta’ Malta;
2. U aktar talli fl-istess dati, hin, lok u cirkostanzi, bl-imgieba tieghu, ikkaguna lis-siehba tieghu u cioe’ Amanda Agius, biza’ li se tintuza vjolenza kontriha jew kontra l-proprjeta` taghha jew kontra l-persuna jew il-proprjeta` ta’ xi hadd mill-axxendenti, dixxendenti, ahwa subien jew bniet jew xi persuna msemmija fl-artikolu 222(1) u gab ruhu b’mod li kien jaf jew li messu kien jaf li l-imgieba tieghu se tikkaguna lis-siehba tieghu Amanda Agius biza’, Art. 251 (3), Art. 251H (a), Art. 222 (1)(a), Art 202 (h)(vi) tal-Kapitlu 9 tal-Ligijiet ta’ Malta;
3. U aktar talli fl-istess dati, hin, lok u cirkostanzi, rrenda ruħu reċidiv b’sentenza mogħtija mill-Qorti tal-Maġistrati (Malta), liema sentenza hija definittiva u ma tistax tiġi mibdula ai termini ta’ l-Artikoli 49 u 50 tal-Kapitlu 9 tal-Liġijiet ta’ Malta.


Il-Qorti ġiet mitluba li toħroġ Ordni ta’ Protezzjoni, inkluża fil-mori tal-kawża kontra Simon Gordon Hegarty a benefiċċju ta’ Amanda Agius u dan ai termini ta’ l-Artikolu 412Ċ tal-Kapitlu 9 tal-Liġijiet ta’ Malta kif ukoll sabiex f’każ ta’ ħtija, sabiex tipprovdi għas-sigurta ta’ Amanda Agius kif jew sabiex tinżamm bil-Bon Ordni Pubblika, flimkien mal-piena applikabbli għar-reat, torbot lil Simon Gordon Hegarty billi tapplika l-Artikoli 382A et seq. tal-Kapitlu 9 tal-Liġijiet ta’ Malta, għal żmien li tħoss xieraq u, jew torbot lil Simon Gordon Hegarty b’Obbligazzjoni tieghu nnifsu taht penali ta’ somma flus li tigi ffissata mill-Qorti billi tapplika l-Artikoli 383 et seq. tal-Kapitlu 9 tal-Ligijiet ta’ Malta, ghal zmien li thoss xieraq. 
Finalment il-Qorti ġiet gentilment mitluba sabiex f’kaz ta’ htija, minbarra li tinfliggi l-pieni stabbiliti mill-Ligi, tordna lill-imsemmi Simon Gordon Hegarty sabiex ihallas l-ispejjez li jkollhom x’jaqsmu mal-hatra ta’ esperti, jekk ikun il-kaz, hekk kif ikkontemplat fl-Artikolu 533 tal-Kapitlu 9 tal-Ligijiet ta’ Malta.
Rat d-dokumenti kollha eżebiti mill-Prosekuzzjoni f’dawn il-proċeduri in sostenn tal-imputazzjonijiet miġjuba.
Rat illi matul is-seduta datata l-10 ta’ Awwissu 2023 l-imputat iddeċieda li jirreġistra ammissjoni inkondizzjonata quddiem din il-Qorti kif ippreseduta fejn wara li din il-Qorti spjegat ir-riperkussjonijiet ta’ din l-ammissjoni u wara li tatu wkoll żmien xieraq sabiex jirrikonsidra din l-ammissjoni, hu tenna l-istess. 
Semgħet lill-parte ċivile tiddikjara illi hi ma kienitx qed tinsisti fuq piena karċerarja effettiva dment illi l-imputat jingħata l-għajnuna sabiex jegħleb il-viżżju tad-droga u jħalliha tgħix fil-kwiet.  
Rat illi konsegwentement din il-Qorti kkonvertiet ruħha minn Qorti Struttorja għal waħda ta’ Ġudikatura Kriminali.
Il-Qorti semgħet it-trattazzjoni finali dwar il-piena idoneja fiċ-ċirkostanzi  tal-każ.
Ikkunsidrat:
Illi fid-dawl tal-ammissjoni magħmula mill-akkużat seduta stante liema ammissjoni ġiet ikkonfermata mill-ġdid minnu matul l-istess seduta, din il-Qorti m’għandhiex triq oħra għajr li ssibu ħati tal-imputazzjonijiet kollha kif miġjuba kontra tiegħu.  
Decide:
Għal dawn il-motivi wara li din il-Qorti rat l-Art. 214, Art. 216, Art. 218, Art. 222 (1)(a), Art 202 (h)(vi), 251 (3), Art. 251H (a), l-Artikoli 49 u 50, 533, 392A, 17 u 31 tal-Kapitolu 9 tal-Liġijiet ta’ Malta: 
Qed issib lill-imputat Simon Gordon Hegarty ħati tal-imputazzjonijiet kollha miġjuba kontra tiegħu u tikkundannah għal sentejn priġunerija (2) liema terminu skond dak dispost fl-artikolu 28A tal-Kapitolu 9 tal-Liġijiet ta’ Malta, ser jkun sospiż għal erbgħa snin millum jew minn meta din is-sentenza ssir definittiva (4);
In oltre wara li din il-Qorti rat l-artikolu 412D tal-Kapitolu 446 tal-Liġijiet ta’ Malta qedgħa tqiegħed ukoll lill-imputat taħt ordni ta’ Trattament għal żmien sentejn (2) u dan skond il-kundizzjonijiet kollha li jinstabu annessi ma din is-sentenza. 
Finalment din il-Qorti, wara li rat l-artikolu 382A tal-Kapitolu 9 tal-Liġijiet ta’ Malta tqiegħed lill-ħati taħt Ordni ta’ Trazzin għall-perijodu ta’ tlett snin (3) millum favur il-parte ċivile Amanda Agius u dan skond il-kundizzjonijiet kollha li jinstabu annessi ma din is-sentenza. 
Fir-rigward tal-artikolu 533 tal-Kapitolu 9 tal-Liġijiet ta’ Malta, peress illi jirriżulta li ma kien hemm l-ebda spejjeż inkorsi skond id-disposizzjoni ta’ dan l-artikolu, din il-Qorti mhux ser tapplika dan l-artikolu tal-Liġi.  

Il-Qorti spjegat il-portata ta’ din is-sentenza li kkonferma li fehem l-istess.

Tordna illi l-Avukat Ġenerali jingħata aċċess għal kopja skenjata tal-atti, flimkien ma’ aċċess għal kopja skenjata tas-sentenza fi żmien sitt ijiem tax-xogħol skond il-liġi.       


DR. LARA LANFRANCO
Maġistrat  	 	

Marbeck Spiteri
Deputat Reġistratur 
